
Diep spore in 39 jaar getrap – ds. Why Duvenhage

groet

Na ’n loopbaan van 14 jaar as voltydse leraar van Stellenberg-gemeente, tree ds. Why Duvenhage
op 31 Julie af.  Stellenberger het so tussen die uitreike in Leeu-Gamka en Calitzdorp deur met hom
gesels oor dit wat hy alles oor die afgelope 39 jaar heen in die bediening beleef het.                 Lees
meer . . .

Sharon en Chantelle – twee

aartsengele

Sharon Pienaar en Chantelle Botha is ’n ma-en-dogter-span wat
die afgelope nege jaar saam-saam ’n privaat ouetehuis vir
selfversorgende bejaardes in Bellville bedryf.  Chantelle vertel dat
haar pa die groot dryfveer agter die besigheid wat hulle in 2000
begin het, was.

Lees meer . . . 

Ds. Marius Schoombie – jonk in

lewensjare, maar ryk aan

https://www.stellenberg.co.za/diep-spore-in-29-jaar-getrap-ds-why-duvenhage-groet/
https://www.stellenberg.co.za/sharon-en-chantelle-twee-aartsengele/


lewenservaring

Ds. Marius Schoombie is sedert 1 Julie voltyds in diens van
Stellenberg-gemeente.  Hy is aangestel as voltydse leraar met
fokus op die jeug, wat die bediening van tieners, jong
volwassenes en ook studente insluit.  Daarmee saam sal hy ook
verantwoordelikheid vir sekere ander bedienings in die
gemeente aanvaar.  Stellenberger het met hom gesels om hom
’n bietjie beter te leer ken.   Lees meer . . .

Uitreike – Hier's ons weer!

Vanaf 1 Augustus 2022 is ds. René Potgieter vir die gemeente se getuienisbediening
verantwoordelik.  Sy neem dié leisels by ds. Why Duvenhage, wat einde Julie aftree, oor.  Onder
die getuienisbediening ressorteer al die gemeente se uitreikprojekte wat daarop gemik is om
minderbevoorregte gemeenskappe en individue te ondersteun.  Dis is dan hier waar die
spreekwoordelike tekkie die teer slaan en ons ons gemeente se visie om uit te reik oor alle grense
heen, prakties uitleef.  Lees meer . . .

Foto's bo is geneem tydens die uitreik op Beaufort-Wes.

Foto links bo is geneem tydens die uitreik op Calitzdorp.  Op die foto regs bo is 'n groepie kinders van Zoar,
almal getooi met mussies gebrei deur Stellenberg se breigroep.

https://www.stellenberg.co.za/ds-marius-schoombie-jonk-in-lewensjare-maar-ryk-aan-lewenservaring/
https://www.stellenberg.co.za/uitreike-ons-is-terug/


Leeu-Gamka en sy mense is aan my geskenk

Deur: Anja Stofberg

Ek het nou lank gesit en dink aan hoe ’n mens iets wat so ’n groot impak op jou lewe gehad het,
kan beskryf. 

Ek dink ek sal graag met blydskap begin: Die glimlagte op almal in die gemeenskap se gesigte.
Die oorweldigende blydskap van die kinders van die begin tot die einde. Die inwoners wat so baie
ook van jou as mens wil weet.  Lees meer . . .

Sondagkoster – ons groet vir Susan en verwelkom

vir Christine

Susan van Zyl het in 1995 as Sondagkoster in die gemeente begin werk.  Sedertdien is sy elke
Sondag vanaf 07:15 op haar pos om seker te maak alles is reg en gereed vir die eredienste.          
Lees meer . . .

https://www.stellenberg.co.za/leeu-gamka-en-sy-mense-is-aan-my-geskenk/
https://www.stellenberg.co.za/die-sondagkoster-ons-groet-vir-susan-en-verwelkom-vir-christine/


Foto links: Susan van Zyl en foto regs: Christine Morsbach.

Skattemark | Gebruik maar steeds bruikbaar 

Moenie vergeet om ’n draai by ons heel eerste SKATTEMARK op Saterdag 30 Julie vanaf 10:00
tot 14:00 te maak nie.  Meer as 60 uitstallers beplan om hulle skatte uit te stal en kosstalletjies sal
ook lekker eetgoed aanbied.

Daar is ook 'n geleentheid vir kinders om hulle eie kerse te maak.  Die oggend beloof om 'n
heerlike uitstappie vir die hele gesin te wees.

Jaco Strydom kom kuier in

Stellenberg

Jaco Strydom, bekende skrywer en teoloog, besoek die
gemeente.  Teken gerus die volgende geleenthede in jou
dagboek aan.

Lees meer . . .

Ons kwartaalfokus: Om te leef

– met ’n verskil!

Deur: Ds. Marius Breytenbach

As daar twee tekste is wat ons almal goed ken, is dit
Johannes 3:16, wat sê dat God die wêreld liefgehad het en 1 Korinthiërs 13, wat ons vertel hoe
liefde in ons godsdiens teenwoordig moet wees. Wat beide tekste gemeen het, is dat dit ons deur
ons geloof wil rig om ’n praktiese verskil te maak. Lees meer . . .

Omgee in ’n tyd soos nou

https://www.stellenberg.co.za/boekbekenstelling/
https://www.stellenberg.co.za/ons-kwartaal-fokus-om-te-leef-met-n-verskil/


Deur: Ds. René Potgieter

WEEK VAN BARMHARTIGHEID | 14-18 AUGUSTUS 2022

God het ’n brandende hart vir mense. Jesus het Hom telkens oor
die armes ontferm toe Hy hier op aarde was. Omgee vir, of diens
aan ander mense is die vervulling van die tweede liefdesgebod –

om jou naaste lief te hê soos jouself. Jesus se hele bediening was ’n bediening van omgee.  Lees
meer . . . 

’n #Werkbesoek en ’n dak wat lek

“Desmond en sy vrou, Magdél, is nuwe lidmate in die gemeente,” vertel ds. Johan Visser. 
“Desmond het aan die begin van die jaar by die mannegebedsgroep op Donderdagoggende
ingeskakel.  Ons het een oggend tydens ’n gebedsbyeenkoms gesels oor Jacques Holtzhauzen,
een van die gemeente se terreinwerkers, wie se huis in Delft ernstige waterdigtingsprobleme
gehad het. Lees meer . . .

Foto regs:  Op die foto van links is Desmond Kotze, Dean Simonhoff, ’n goeie vriend van
Jacques en Johan Visser.

Philipp en Floris se

pienkvoet

Mienkie is op 23 Junie gebore en het met die
eerste oogopslag haar pa's se harte gesteel. 

Sterkte aan julle twee met die pajama-patrollie,
maar ons glo sy gaan ’n groot seëning in julle
lewens wees.  Baie geluk!

Op die foto van links: Floris, Mienkie en Philipp.

https://www.stellenberg.co.za/omgee-in-n-tyd-soos-nou/
https://www.stellenberg.co.za/n-werkbesoek-en-n-dak-wat-lek/


Die muur van herinnering se ingang is verskuif

Die muur van herinnering se ingang is verskuif en die nuwe ingang is nou baie meer toeganklik vir
diegene wat die nisse wil besoek.  Ons is dankbaar vir almal se samewerking wat die groot
verandering moontlik gemaak het en glo dit gaan oor die langtermyn toegang tot die area
vergemaklik.

Die ou kafeteria word vergroot



Share this email:

Die skuifdeure tussen die ou kafeteria en die binnehof van die saalkompleks is verwyder.  Die
binnehof en die ou kafeteria kan nou as een vertrek benut word en bied heelwat meer spasie en
moontlikhede met die oog op die verhuring van die vertrek.  

